
Pontificiae Commissioni Antepraeparatoriae pro Concilio Oecume-
nico a Summo Pontifice Toanne XXIII fel. regn. munus imprimis deman-
datum est omnium Episcoporum et Praelatorum totius orbis animadver-
siones, consilia et vota colligendi circa res et argumenta, quae in futuro
Concilio Oecumenico tractari possent.

In primo sollemni coetu habito die 30 iunii 1959, in Aedibus Vati-
canis, coram Sanctissimo, Em.mus P. D. Dominicus S. R. E. Card. Tar-
dini, Commissionis Praeses, haec rettulit: « La Commissione ha inteso
dare reale inizio al lavoro con la solenne Udienza di oggi e con la parti-
colare benedizione del Santo Padre. Tuttavia in questo tempo si & studiato
il modo pitt opportuno per rivolgersi all’Episcopato e a tutti coloro, che
saranno 1 Padri del futuro Concilio Ecumenico. In un primo tempo si
era pensato di inviare loro, insieme alla lettera, un piccolo schema di
domande o di articoli, sulla base dei quali avrebbero potuto, con tutta
libertd, formulare i loro desideri, voti e suggerimenti.

Qualcosa di simile era stato fatto nel 1867 dall’Em.mo Card. Cate-
rini, Prefetto della S. Congregazione del Concilio, in vista del Concilio
Vaticano, peraltro non ancora annunziato. E I'iniziativa aveva avuto buon
esito.

Ma poi & sembrato piti opportuno inviare una Lettera Circolare, nella
quale si indicassero, per sommi accenni, le questioni cui gli Ecc.mi Vescovi
avessero potuto riferirsi nelle loro risposte.

11 testo della Lettera & stato approvato dal S. Padre: e la Segreteria
sta gid provvedendo alla spedizione delle lettere, che sono tutte firmate
dal Cardinale Presidente ».'

Y Verbali delle adunanze della Pontificia Commissione Antipreparatoria per
il Concilio Ecumenico. Adunanza del 30 giugno 1959, pp. 10-11.




X DOCUMENTA

II

Litterae, quibus Exc.mi Episcopi et Praelati rogantur communicare suas animadver-
sationes, consilia et vota circa res et argumenta quac in futuro Concilio Oecume-
nico tractari poterunt.

PONTIFICIA COMMISSIO ANTEPRAEPARATORIA
PRO CONCILIO OECUMENICO

Prot. N. I C/59 E Civitate Vaticana, die 18 iunii 1959

Excellentissime Domine,

Pergratum mihi est significare Excellentiae Tuae Rev.mae Sum-
mum Pontificem Toannem XXTIII fel. regn. die 17 maii 1959, in Festo
Pentecostes, instituisse Commissionem Antepraeparatoriam pro futuro
Concilio Oecumenico, cui Commissioni praeesse infrascripto honorifi-
cum est.

Desiderat in primis Augustus Pontifex cognoscere opiniones seu sen-
tentias atque colligere consilia et vota Hxc.morum Episcoporum atque
Praelatorum, qui in Concilium Oecumenicum ex iure vocantur (can. 223):
maximum enim Sanctitas Sua tribuit momentum sententiis, consiliis et
votis eorum qui futuri Concilii Patres erunt: ea autem maximae exta-
bunt utilitatis pro Concilii argumentis apparandis.

Rogo igitur enixe Excellentiam Tuam ut communicare faveas huic
Pontificiae Commissioni, omni cum libertate et sinceritate, animadver-
siones, consilia et vota, quae pastoralis sollicitudo zelusque animarum
Excellentiae Tuae suggerant circa res et argumenta quae in futuro Con-
cilio tractari poterunt. :

Huiusmodi res et argumenta respicere possunt sive quaedam doctri-
nae capita, sive disciplinam cleri et populi christiani, sive actuositatem
multiplicis generis, qua hodie Ecclesia tenetur, sive negotia maioris mo-
menti, quae eadem Ecclesia obire hodiernis debet temporibus, sive deni-
que caeteras omnes res, quas Excellentiae Tuae exponere et enucleare
visum fuerit.

In hoc labore conficiendo Excellentia Tua uti poterit, discreta quadam
ratione, consilio virorum ecclesiasticorum peritorum et prudentium.

Haec Pontificia Commissio veneranda cura plenoque obsequio ea
omnia accipiet, quae Excellentize Tuae visa fuerint Ecclesiae anima-
rumque bono profutura. :

Responsiones omnes lingua latina exarentur: easque velit Excellentia
Tua mittere ad hanc Pontificiam Commissionem (Cittd del Vaticano)
quam primum, sed, si fieri potest, non ultra diem primam septembris
currentis anni.

Interim impensos animi sensus ex corde profiteor Excellentiae Tuae,
cui fausta quaeque a Domino adprecor

Excellentiae Tuae Rev.mae
add.mus

D. Card. TArDINI

Litterae, quibus Rev.mus Secretarius Pontificiae Commissionis Antepraeparatoriae gra-
tias agit Exc.mis Episcopis et Praelatis ob datas responsiones.

PONTIFICIA COMMISSIO ANTEPRAEPARATORIA
PRO CONCILIO OECUMENICO

Excellentissime Domine,

Rite pervenerunt ad hanc Pontificiam Commissionem litterae Excel-
lentiae Tuae Reverendissimae, quibus Tu respondens ad epistulam Emi-
nentissimi Cardinalis Praesidis diei 18 iunii 1959, manifestas animad-
versiones, consilia et vota de rebus et argumentis in futuro Oecumenico
Concilio pertractandis.

Pro tanta navitate et sollicitudine, honori mihi est, nomine Eminen-
tissimi Cardinalis Praesidis ac totius Commissionis, plurimas gratias Ex-
cellentiae Tuae referre.

Omni quo par est obsequio Excellentiam Tuam prosequor meque
profiteor

Excellentiae Tuae Reverendissimae
add.mum et dev.mum

PericLEM FELICI
Secretarium

Litterae, quibus Exc.mi Praesules, quorum responsio ad hanc diem non pervenit, ro-
gantur respondere intra mensem aprilem h.a.

PONTIFICIA COMMISSIO ANTEPRAEPARATORIA
PRO CONCILIO OECUMENICO

Prot. N. 1 C/59-bis E Civitate Vaticana, die 21 martii 1960

Excellentissime Domine,

Die 18 iunii 1959 datae sunt Excellentiae Tuae Rev.mae litterae
Em.mi D. Card. Dominici Tardini, huius Pont. Commissionis Praesidis,
quibus Excellentia Tua rogabatur communicare omni cum libertate et
sinceritate animadversiones, consilia et vota de rebus et argumentis, quae
in futuro Concilio Oecumenico tractari possent.

Cum hactenus nulla responsio Excellentiae Tuae ad hanc Commissio-
nem pervenerit rogo enixe Excellentiam Tuam ut responsionem intra
mensem aprilem p. v. ad hanc Commissionem mittere faveas: quae re-
sponsio gratissima erit Summo Pontifici, qui directe et per se ipsum
apparando Concilio invigilat laboresque moderatur.

Exemplar litterarum Em.mi D. Card. Tardini heic, pro commoditate,
adnectitur.

Omni quo par est obsequio Excellentiam Tuam prosequor meque
profiteor

Excellentiae Tuae Rev.mae
add.mum

PericLeEM FELICI
Secretarium




